I prim fregg

In ‘rivaa i prim fregg che fan barbela
L’é bele che ‘nda ‘el caldon de l'esta.

Insci I’é la vita, mia cara gent :

Incoeu semm chi, doman gh’e pu nient.
Almen insci sragiona chi ghe cred no,
Ma per chi ghe cred ... ghe n’é ‘ncamo !

Num semm sicur : vegnara primavera

E la durera l'eternita tutintera.

El me voeur insci ben el noster Creator
Ch’el me lassa no perd con tut el so amor.

Se se pentissom di noster malan

Lu ‘I me perdona : el me cor incontra a brasciam
Poeu ‘I me derva ca sua per fam ‘na gran festa
Che la durera per i secol che resta.

Oh! Come I'é bel de savé che gh’emm on Papa
Che, pogia sul so coeur, podarem riposa !

